
Владимир Уйба тӧдмасис «Гортын овны» реабилитируйтан шӧринлӧн уджкӧд
Коми Республикаса Юралысь отсӧгӧн Сыктывкарын воссис оланінтӧм йӧзлы керка, кӧні найӧ вермасны босьтны медицина, юридическӧй, психологическӧй отсӧг, а сідзжӧ сёян да недыр кад кежлӧ юр сюянін.
2021 воын Владимир Уйба отсӧгӧн «Гортын овны» оланінтӧм йӧзлы отсӧг сетан Коми региональнӧй бурвӧчан ӧтйӧза организация босьтіс мынтысьтӧг вӧдитчӧм вылӧ 640 квадратнӧй метр ӧтувъя площадя кык здание да заводитіс дзоньтасьны. 2021 вося йирым тӧлысьын восьтісны реабилитируйтан шӧринын мужичӧйяслы корпус, кӧні эмӧсь олан жыръяс, тренингъяс нуӧдӧм вылӧ зал, кухня, песласянін, душевӧйяс да туалетъяс. Нывбабаяслы корпусын стрӧитчан уджъясыс мунӧны на водзӧ, тані сідзжӧ лоасны олан да подсобнӧй жыръяс. Таысь кындзи, зданиеын лоас парикмахерскӧй да медицина изолятор, а сідзжӧ шонтысян пункт. 
2022 вося моз тӧлысь 1 лунсянь «Гортын овны» абу коммерческӧй организация пӧртӧ олӧмӧ Коми Республикаса Юралысьлӧн грант сьӧм вылӧ «Оланінтӧм йӧзлы быд боксянь отсӧг сетан шӧрин» проект. Мероприятиеясыс артавсьӧны нёль тӧлысь кежлӧ. Тайӧ кадӧ шӧрин кӧсйӧ отсавны 20 мортлы заводитны овны выльысь да сувтны кок йылӧ, быдӧнлы лоӧ лӧсьӧдӧма реабилитациялысь «туй карта». Уджтаслӧн кывкӧртӧдъяс серти кык морт на пиысь, кодъяслы сетсис отсӧг, пырасны удж вылӧ «Гортын овны» реабилитируйтан шӧринӧ. Грант сетас позянлун сетны проектын участвуйтысьяслы быд боксянь отсӧг, мынтысьны уджысь специалистъяслы, на лыдын и социальнӧй уджалысьяслы. Мукӧд кадас   ӧтйӧза организация отсасьӧ оланінтӧм йӧзлы спонсоръяслӧн сьӧм вылӧ, а специалистъяс уджалӧны ас кӧсйӧм серти.
Ӧні проектын уджалӧ 90 волонтёр. Ӧтув уджалӧны бизнесысь 9 уджъёрткӧд, кодъяс отсалісны сьӧмӧн да дон босьттӧг услугаясӧн. Проект заводитчигӧн отсӧг босьтісны 560 морт. Унджыкыслы на пиысь отсалісны выльысь лӧсьӧдны документъяс, шуам, паспорт, ИНН. Сідзжӧ волонтёръяс отсалісны оформитны недыр кад кежлӧ либӧ пыр кежлӧ регистрация, пенсия, уджавны вермытӧмлун, рӧднӧйясӧс корсьӧмын, отсалісны оланінӧн либӧ босьтісны канму реабилитация шӧринъясӧ, отсалісны юридическӧя ёрдын. Кымынкӧ морт уджалӧны вахтёръясӧн, чышкысь-мыськасьысьясӧн, ӧшинюв пелькӧдысьясӧн. 
Гражданалы отсӧг сетан условиеяс – оланін абутӧмлун. Быд олыськӧд во джын кежлӧ кырымавсьӧ контракт, мый серти олысь кӧсйысьӧ прӧйдитны реабилитация курс, участвуйтны психологъяскӧд, наркологъяскӧд, юристъяскӧд, медикъяскӧд мероприятиеясын. Шӧринса уджалысьяс отсалӧны могмӧдны оланінтӧмъясӧс уджӧн, выльысь вӧчны документъяс да босьтны канмусянь отсӧг. Оланінтӧм йӧз шӧринын шырсьӧны, вермӧны пывсьыны-мыссьыны, босьтны паськӧм, личнӧй гигиена коланторъяс, реабилитируйтан техническӧй средствояс. 
Реабилитируйтан шӧринлӧн уджӧн тӧдмасьӧм бӧрын Коми Республикаса Юралысь Владимир Уйба, «Гортын овны» Коми региональнӧй ӧтйӧза организацияса проектъясӧн веськӧдлысь Илья Костин да Коми Республикаса удж, уджӧн могмӧдан да социальнӧя доръян министр Екатерина Грибкова видлалісны абу коммерческӧй организациялы тайӧ проект збыльмӧдӧмын да сылӧн водзӧ вылӧ сӧвмӧмын отсӧг сетӧм серти юалӧмъяс.
***
«Гортын овны» проектсӧ лӧсьӧдӧма 2018 воӧ, кор водзмӧстчысь группа котыртіс Сыктывкарын оланінтӧм йӧзлы дон босьттӧг сёян сеталӧм. Во мысти оланінтӧмъяслы воссис шыӧдчанін. 2020 воын проектын участвуйтіс нин 80 волонтёр, вердісны оланінтӧм йӧзӧс вежоннас витысь. 2021 воын «Гортын овны» проектлы сетісны вӧдитчӧм вылӧ жыръяс, сэні ӧні реабилитируйтан шӧрин. Водзӧ вылӧ проектын водзмӧстчысьяс кӧсйӧны паськӧдчыны да восьтыны представительствояс Коми Республикаса мукӧд карын.

Владимир Уйба ознакомился с работой реабилитационного центра «Дома жить».
При поддержке Главы Республики Коми в Сыктывкаре появилось помещение для бездомных людей, где они могут получить медицинскую, юридическую, психологическую помощь, а также еду и временный кров.
В 2021 году при поддержке Владимира Уйба Коми региональная благотворительная общественная организация помощи бездомным «Дома жить» получила в безвозмездное пользование два здания общей площадью 640 квадратных метров и начала ремонт. В октябре 2021 года состоялось открытие мужского корпуса реабилитационного центра, где находятся жилые помещения, зал для тренингов, кухня, прачечная, душевые и туалеты. В женском корпусе строительные работы ещё продолжаются, здесь также будут располагаться жилые и подсобные помещения. Кроме того, в здании появится парикмахерская и медицинский изолятор, а также пункт обогрева. 
С 1 августа 2022 года НКО «Дома жить» реализует проект «Центр оказания комплексной помощи бездомным людям» на средства гранта Главы Республики Коми. Мероприятия рассчитаны на четыре месяца. За это время центр планирует помочь 20 бездомным людям начать жизнь с чистого листа и встать на ноги, для каждого будет составлена «дорожная карта» реабилитации. По итогам программы два человека из тех, кому оказывалась помощь, будут трудоустроены в реабилитационном центре «Дома жить». Грант позволит оказать адресную и всестороннюю помощь участникам проекта, оплатить труд специалистов, в том числе социальных работников. В остальное время общественная организация помогает бездомным на средства спонсоров, а специалисты работают на волонтёрских началах. 
Сейчас в проекте работает 90 волонтёров. Состоялось сотрудничество с 9 партнёрами из бизнеса, которые помогли деньгами и бесплатными услугами. С начала работы проекта помощь получили 560 человек. Большинству из них помогли восстановить или сделать документы, например, паспорт, ИНН. Также волонтёры оказали помощь в оформлении временной или постоянной регистрации, пенсии, инвалидности, в поиске родственников, помогли с жильём или устроили в государственные реабилитационные центры, организовали юридическое сопровождение в суде. Несколько человек трудоустроены вахтерами, уборщиками, дворниками. 
Условие для оказания помощи гражданам – отсутствие у них жилья. С каждым жильцом заключается контракт на полгода, по которому постоялец обязуется пройти курс реабилитации, участвовать в мероприятиях с психологами, наркологами, юристами, медиками. Сотрудники центра помогают бездомным в трудоустройстве, восстановлении документов и получении мер государственной поддержки. Бездомные граждане получают в центре услуги парикмахера, могут пройти санитарно-гигиенические мероприятия, получить одежду, средства личной гигиены, технические средства реабилитации. 
Ознакомившись с работой реабилитационного центра, Глава Республики Коми Владимир Уйба, руководитель проектов КРОО «Дома жить» Илья Костин и министр труда, занятости и социальной защиты Республики Коми Екатерина Грибкова обсудили вопросы поддержки некоммерческой организации в реализации этого проекта и его дальнейшего развития. 
*** 
Проект «Дома жить» существует с 2018 года, когда инициативная группа организовала в Сыктывкаре бесплатную раздачу еды для бездомных людей. Через год для бездомных была открыта общественная приёмная. В 2020 году в проекте уже участвовало 80 волонтёров, кормление бездомных было организовано пять раз в неделю. В 2021 году проект «Дома жить» получил в пользование помещения, где сейчас располагается реабилитационный центр. В перспективе инициаторы проекта планируют расширить географию и открыть представительства в других городах Республики Коми.

